
HIER IS EK – GEBRUIK MY!

Om by die tema van hierdie kamp aan te sluit, “Hier is ek – gebruik my…’’ moet ‘n mens eers so ‘n kamp beleef het… 

As jy eers die positiwiteit van so ‘n kamp beleef het, word jy bewus van die genade van God en jou eie “probleme – jou eie gestremdheid’’ word so “klein’’ in jou eie oë, MAAR die positiwiteit wat tydens so kamp heers, onderstreep net aanvaarding van die verskillende gestremdhede en almal aanvaar almal… nog meer nog… Jy word net bewus van liefde van die Liewe Vader, ongeag jou gestremdheid…

Daarom wil ek graag aansluit by die tema – “Hier is ek - gebruik my!’’ As ek oor julle kyk ervaar ek soveel positiewe gevoelens en kan nie help om lief te word vir almal nie. Die gedagte van “Hier is ek - gebruik my”, bring my by die geestelike sy van hierdie kamp. Wie is ek eintlik/wat kan ek vir my medemens offer? Baie van ons kan dalk dink – “Wat het ek om vir my medemens te gee? As ons in die Bybel lees – in Mattheus 14:17 staan daar – “Maar hulle antwoord Hom: Ons het hier net vyf brode en twee visse.” Sonder om te tegnies te raak, is dit nie wat ons soms aan Jesus sê nie? Dalk voel jy, jy het te min om aan JESUS te gee… Hoe kan Jesus my gebruik? “Ek is te gestremd…” òf by die “normale mens” kan dit wees…”Ek is nie te goed vir die werk van Jesus nie?’’… Terwyl Jesus jou kan gebruik vir die uitbouing van Sy Koninkryk… Jou twee vissies en vyf broodjies kan baie mense se twyfel aanspreek en hulle op nuut laat besef om hulle lewens tot God te keer…

Weet julle, dat die twee vissies en die vyf broodjies jou genade van God is? Die twee vissies kan jou “HOOP EN GELOOF in God’’ wees. Die vyf broodjies kan jou ‘’LIEFDE in…, JOU GEREGTIGHEID in…, JOU VREDE in…, JOU BLYDSKAP in…, JOU BYSTAND in God wees…’’ Met ander woorde hierdie twee vissies en vyf broodjies is jou middel om jou lewe te orden en waarvolgens jy kan leef. Jy kan hierdie Liefdesgawes wat God aan jou skenk tot God se koninkryk gebruik om jou positiewe gesindheid in die wêreld uit te leef, waardeur jy die gawes van God in jou lewe en deur die lewe aan ander mense bekend kan stel.

So kan God deur Sy Gees, jou gebruik om Sy koninkryk te bou… Om by God te wees - in Sy genade, kan net jou eie lewe en ander betrokkenes se lewens verryk deur ‘n positiewe gesindheid wat jy uitleef.

Laat ons wat op die kamp is, ons oopstel vir die Heilige Gees en vir Jesus vra om ons te gebruik vir Sy koninkryk…

Maak julle oë toe… Laat die volgende liedjie tot julle harte spreek….

[Liedjie] “Wie sal…” deur Willie Joubert gaan speel…

DUS, DIE VRAAG IS NOU… “GAAN JY DIE KONINKRYK VAN GOD UITBOU?”

Christo du Plooy.

Joh 14:23 Jesus antwoord en sê vir hom: As iemand My liefhet, sal hy my woord bewaar, en my Vader sal hom liefhê, en Ons sal na hom toe kom en by hom woning maak.

